
	CAPHELA
· Phendvula yonkhe imibuto ngesiSwati.

· Beka imibono yakho ngendlela levakalako.

· Nangabe bewuphendvule imibuto lemifisha kuSigaba B uphocelekile kwekutsi uphendvule imibuto lemidze kuSigaba C, kantsi nangabe bewuphendvule imibuto lemidze kuSigaba B uphocelekile  futsi kwekutsi uphendvule imibuto lemifisha kuSigaba C.
· Bhala ngesandla esifundzekako.

	


	SIGABA A
TINKONDLO

UMBUTO 1
	


	INHLABAMKHOSI 3 - S.Z. SIMELANE / J.J. THWALA
	


	Khetsa tinkondlo LETIMBILI lotitsandzako kuleti letine bese uphendvula ngato.
	


	1.1
Fundza lenkondlo bese uphendvula imibuto letawulandzela:
	


	
	Bhala mabhalane,

Naw’ emapheph’ aphephetela,

Lamhlophe nalaluhlata,

Ahlelek’ imigcana,

Lekubamb’ unganhlanhlatsi

Bhala mabhalane

Bhal’ ubhal’ umbhal’ ubhaleke,

Nalo lusiba lwakho lutigcabha,

Umlomo wal’ ugcwel’ emafutsa,
	5


	


	
	Bhal’ ungangatsiti,

Lutakufakazela.

Bhala mabhalane,

Kuyakukhanyela lokuncane,

Tisu setaba takaNdlala,

Imitimb’ iyindlala,

Kutanyulwe kungacedvwa,

Wavuma kukugadza,

Ubalekeleni pho?

Bhala mabhalane,

Bhal’ ubikele bakasidlodlo,

Ubatjele ngalelihuzu lakho,

Ubalum’ indlebe ngaGwilika,

Lowakutsembisa lizulu nemhlaba,

Wakunindza ngeludzak’ emehlweni,

Wakuwelisa ngemawele.

Bhala mabhalane

Bhal’ umtjel’ eve,

Angabi yinganwa nasetinhluphekweni,

Ayekele kuhamb’ anhlanhlatsa,

Kuto tonkhe tiganga telive

Letivundzile naletiphuyile,

Tjela belusendvo bamudle,

Bikela bakasidlodlo bambutse;

Bhala mabhalane.
	10

15

20

25

30
	


	
1.1.1
Nika sihloko salenkondlo.
	(½)


	
1.1.2
Bhala luchumano sicalo lolutfolakala kustandza 1.
	(1)


	
1.1.3
Chaza kutsi yini lena sonkondlo lafuna kusitjela yona nakatsi: Wakunindza ngeludzaka emehlweni”?
	(1)


	
1.1.4
Chaza umoya lokulenkondlo.
	(1)


	
1.1.5
Bunkondlo buni lobuvetwa ngunayi imigca yenkondlo lelandzelako nasibuka emagama ladvwetjelwe?
	


	


Tisu setaba takaNdlala,



Imitimb’ iyindlala,
	(2)


	
1.1.6
Ngekubona kwakho ngubani lomabhalane?  Iphatselene nani lentfo lekumele ayibhale?
	(2)


	
1.1.7
Hlobo luni lwenkhulumo/lwesinongo senkhulumo lesitfolakala kulomugca?



Ubalum’ indlebe ngaGwilika
	(1)


	
1.1.8
LoGwilika lekukhulunywa ngaye kulenkondlo umbona kungumuntfu locotfo nobe longasicotfo.  Usho ngani?  Sekela ngalokutfolakala enkondlweni.
	(2)


	
1.1.9
Kuleso naleso standza senkondlo usebentise emagama lafanako latsi: “Bhala mabhalane”.  Sonkondlo ucondzeni ngekusebentisa lamagama?
	(2)
[12½]


	1.2
Inkondlo 2

Fundza lenkondlo bese uphendvula imibuto letawulandzela:
	


	
	Hayi ngihhemile lwandle,

Bengitsi sinye sidalwa lesikhulumako,

Kantsi ngiyatiyenga nawe lwandl’ uyatsakuta,

Utsakuta ngelulwimi lwakalwandle lolujulile.

Lwandle ngitjele-ke

Wena mhlambi ngekuteca,

Itisakat’ emdvwaleni kwesabe timfundzakuhlamba,

Timele khashane ngobe nawe phel’ unetindzaba.

Lwandle ngitjele,

Nyoka leluhlata njengesibhakabhaka,

Nhlokonhloko nhlokokatibalwa,

Tibalwa matilosi

Lwandle ngitjele,

Wena lowakhula silibele,

Yini lewukucekets’ ekujuleni kwakho?

Ngabe kusho buhlakani nebumakadze?
	5

10

15
	


	
1.2.1
Bhala sihloko salenkondlo?
	(½)


	
1.2.2
Ngabe uyavumelana naye sonkondlo nakatsi lwandle luyakhuluma?  Usho ngani?  Sekela.
	(1)


	
1.2.3
Bhala imigca yalenkondlo leneluchumano estandzeni 3.
	(1)


	
1.2.4
Lenkondlo iluhlobo luni?  Chaza.
	(1)


	
1.2.5
Moya muni lesiwutfola kulenkondlo?
	(1)


	
1.2.6
Chaphuna imigca yenkondlo layisebentisile sonkondlo lecuketse:
	


	

(a)
Sifaniso kustandza 3
	(1)


	

(b)
Simuntfutisi kustandza 1
	(1)


	
1.2.7
Bhala umugca lotfolakala kustandza 2 lofakazela kutsi lwandle luyesabeka.
	(1)


	
1.2.8
Bunkondlo buni lobuvetwe ngusonkondlo kunawa emagama ladvwetjelwe?


Kantsi ngiyatiyenga nawe lwandle uyatsakuta, 


Utsakuta ngelulwimi lwakalwandle lolujulile.
	(1)


	
1.2.9
Kungani sonkondlo asebentise emagama latsi:  “Wena lowakhula silibele” kustandza 4?
	(1)


	
1.2.10
Sonkondlo usebentise emagama latsi:  “lwandle ngitjele” ekucaleni kwaleso naleso standza.  Sonkondlo ukwenteleni loku?  Chaza.
	(1)


	
1.2.11
Ngekubona kwakho sonkondlo ngabe ucinisile nakatsi lwandle luphawu lolukhombisa buhlakani nebukhulu baNkhulunkhulu?  Usho ngani?  Sekela.
	(2)


	
	[12½]


	1.3
Fundza lenkondlo lelandzelako bese uphendvula imibuto letawulandzela:
	


	
	(Dzadzewetfu Lomadlozi lowashona nga – 1973)

Ngikhala letimatfonsi ngelidloti,

Ngibubul’ imini nebusuku,

Kusadzabuka kusa labubula lidloti,

Ngalesitsatfu lasininita lidloti.

EmaNtungwa ngelutsi lwawo, vikiyane!

Yini loko lokudla lidloti lemaNtungwa?

Tinhlungu tits’ atimcedze,

Atibonela ngewetfu mntfwanelikhehla,

Inyandza yemuka nesibopho!

Ngisamuv’ umntfwanababe ngetindlebe,
ampongolota kubandz’ ematfumbu,

Saphendvuka tiwukuwuku teluhleko lwetinyoka.

Emtfolamphilo, lidloti lefika!

Ngelitsemba lekuyewutfol’ imphilo,

Kantsi kasibutang’ elangeni,
Lifu lelimnyama lamengama Dlozi,

Lilanga lafiphala emini,

Litsambeme taklewula tasesibhedlela,

Tatiklewulelani?  Angati,
	5

10

15
	

	
	Tatitewusita bani?  Angati,

Lidloti lase litiphumulele kumaNtungwa-

Adl’ umuntf’ amyenga ngendzaba.
	20
	

	
	Funa ngibhijelwe tilondza lesetaphola,

Funa kwehl’ imvula yetinyembeti,

Kodvwa Mvelinchanti uyincaba,

Kwakhala nyonini edlotini letfu?

Budloti bemaNtungwa badliwa yini?

Noma kunjalo sisakuncusa dloti lemaNtungwa,

Ubosicelela tinhlanhla kuboMntungwa,

Batawusipha budloti bemaNtungwa
	25
	


	
1.3.1
Bhala sihloko salenkondlo.
	(½)


	
1.3.2
Hlobo luni lwenkondlo lolu?
	(1)


	
1.3.3
Bakabani laba labananatelwa kutsiwe Mntungwa?
	(1)


	
1.3.4
Chaza ngomusho MUNYEi kutsi ikhuluma ngani lenkondlo
	(1)


	
1.3.5
Sonkondlo usitjelani nganankha emavi:


“Inyandza yemuka nesibopho!”?
	(1)


	
1.3.6
Sonkondlo usebentise sinongo sini estandzeni sekugcina umugca 24?
	(1)


	
1.3.7
Wena utsi sonkondlo ufuna kusitjelani nakatsi:


“Lidloti lase litiphumulele kumaNtungwa”?
	(1)


	
1.3.8
Bunkondlo buni lesibutfola emgceni 2, lapho kutsiwa khona:



“Ngibubul’ imini nebusuku”?
	(1)


	
1.3.9
Mizamo mini leyentiwa ngusonkondlo kuze aphephise imphilo yalona lekukhulunywa ngaye enkondlweni?
	(2)


	
1.3.10
Chaphuna umugca lofakazela kutsi lona lekukhulunywa ngaye wagcina ashonile.
	(1)


	
1.3.11
Kubukeka shangatsi sonkondlo usola Mvelinchanti ngekushona kwalona lekamtsandzako.  Uvumelana nasonkondlo nobe awuvumelani naye?  Chaza ubhekise enkondlweni kutsi ngani.
	(2)

[12½]


	1.4
Fundza lenkondlo lelandzelako bese uphendvula imibuto letawulandzela:
	


	
	Langa sikhatsa semlilo

Ugcokisa tintsaba nemagcuma,

Ngengubo yegolide nesiliva,

Ingenis’ umkhwenyana loncobile.

Khasani nikhankhase matfunti,

Kweluhambo lucotfo ngekuzindla,

Nigcoke yebumnyam’ ingubo

Nemalandza awoleka elusentseni lwemfula, kuvungatele imvunge

Yemvelo seyindzawonye,

Idvumis’ ekuncobeni kulemphikati.

Bhekisani emabombo emakhaya,

Nivatsatele njengetiwewe embikwetimvu,

Etitfuntini letinyonyobako tekufa,

Ucele tinyawo takho tikutfwale,

Kuze usindze etimphisini nasemankentjaneni.
	5

10

15
	


	
	Niyabhidlanga bosidlani,

Kukhala wena nkhwele

Kunyakate kutfutfumel’ ematfunti,

Kuchubuke simayemaye selusizi,

Sebafikile batidzelisa ngekudzela

Ngawe nsheleleti mphandze yesono.

Nani tinsengwakati nimunye netinkunzi,

Nibambe ngesidlakadla inkunzi,

Labanye nibasa emalibeni

Netibopho lenatibopha njengaJudasi,

Ayidzela ayikhwifa inkhosi yemakhosi,

Ngawe nsheleleti ngekushelela.
	20

25
	


	
1.4.1
Sitsini sihloko salenkondlo?
	(1)


	
1.4.2
Bhala umugca walenkondlo lonesimuntfutisi estandzeni sekucala.
	(1)


	
1.4.3
Yini yona lensheleleti ngekushelela lakhuluma ngayo sonkondlo?
	(1)


	
1.4.4
Ase ucoce ngemoya walenkondlo.
	(1)


	
1.4.5
Asuchaze kwekutsi ligama lelitsi “emalibeni” lapha emgceni 24 liveta bunkondlo buni.
	(1)


	
1.4.6
Yini leyenta sonkondlo afikelwe kwesaba uma lilanga selishonile, umnyama ukhasa phasi?
	(1½)


	
1.4.7
Kungani sonkondlo akhetse ligama “lunwabu” lapha emgceni 6 kutsi achaze lekafuna kusichazela kona?
	(1)


	
1.4.8
Usho bobani sonkondlo letimphisi nemankentjane emgceni 15?
	(1)


	
1.4.9
Khetsa imphendvulo lefanele kunati letiniketiwe
	


	

(a)
Hlobo luni lwemvumelwano lolukulamagama ladvwetjelwe?  Khetsa kuletimphendvulo bese ubhala luhlavu lwe-alfabhethi kuphela.




Kukhala wena nkhwele




Kunyakate kutfutfumel’ ematfunti
	


	


A.
Imvumelwano-sicalo




B.
Imvumelwano-mkhatsini




C.
Imvumelwano-sigcino



D.
Imvumelwano-sicalo leyecako
	(1)


	

(b)
Injani iphethini yalenkondlo estandzeni 2 nesitandza 3?
	


	


A.
Itjekile




B.
Icondzile




C.
Ayifani




D.
Iyefane
	(1)


	

(c)
Luhlobo luni lwesinongo senkhulumo lesitfolakala kulomugca: “Kucubule simayemaye selusizi”?
	


	


A.
Sifutamsindvo




B.
Sifaniso




C.
Sifanisomsindvo




D.
Simuntfutisi
	(1)


	

(d)
Hlobo luni lwebunkondlo lolukulamagama ladvwetjelwe?
	


	


Nani tinsengwakati nimunye netinkunzi



Nibamba ngesidlakadla inkunzi



A.
Imphindvwa




B.
Sifanangwaca




C.
Luchumano lolusekugcineni




D.
Sifutamsindvo.

EMAMAKI ESIGABA A:  12½x2 =
	(1)

[12½]

[25]


	SIGABA B
	


	
Nangabe uphendvule imibuto lemifisha kuSigaba B uphocelekile kwekutsi uphendvule umbuto lomudze kuSigaba C.  Nangabe uphendvule umbuto lomudze kuSigaba B uphocelekile kwekutsi uphendvule umbuto lonetimphendvulo letimfishane kuSigaba C.
	


	UMBUTO 2
	


	Khetsa umbuto ube munye kunasi sigaba.
	


	TENTILE – S.M. MAGAGULA
	


	2.1
Fundza nasi sicashunwa bese uphendvula imibuto letawulandzela.
	


	
	Mphikeleli
	:
	Ngitsini wani?  Njengobe sewungitalele indvodzakati.
	

	
	Tentile
	:
	Uyamvuma lomntfwana?
	

	
	Mphikeleli
	:
	(Ngekumangala) Hawu Tentile!  Utemsisa yini lomntfwana noma umletse kimi uyise?
	

	
	Tentile
	:
	Ngifanele.  Ingani ngetiwa nguwe.  Watsi wena uyongibulala uke weva kutsi ngimitsi.
	

	
	Mphikeleli
	:
	Ingani phela wangatisa.  Ngakubulala yini?
	


	
	Tentile
	:
	Asizange sivane.  Wena wangishaya nangesikhatsi sewubonile ungikhandza ngihleti ne ....
	

	
	Mphikeleli
	:
	(Aphatamisa ngekunganaki.)  Ayibe yincane leyo Tentile.  Ingani phela ngacolisa ngesento sami.  Ngangingati ..
	

	
	Tentile
	:
	Nanyalo kawati.  Wangivisa buhlungu.  Kantsi kufuneka kuze ngikutjele njani?  Nanyalo bengitsi utawuphika nawubona lomntfwana.  Angikahlupheki mine Mphikeleli kutsi ungangigwamandza ngenkhani uphekungishaya.  Ufuna ngitsini kantsi?  (Acale kubibitseka)
	

	
	Mphikeleli
	:
	(Ngaleliphansi) Kahle Tentile.  Musa kukhala.  Sengikushayile yini?  Angikaphiki lutfo mine.  Ingani namake wami ngamatisa ngalendzaba.  Naye uyeta kutembona lomntfwana.  Bayakwati batali kubona insotja.  Mine angisho lutfo.
	

	
	Tentile
	:
	(Solo uyabibitseka) Kusho-ke kutsi bewungishayela intfo lengekho.  Phela ngabe uyaphika ngobe bewungetsembi.  Noma-ke uvuma lite?  Ngiyekele mine Mphikeleli.
	

	
	Mphikeleli
	:
	Cha-ke Tentile.  Musa kukhala.  Utawutsi make ngikwenteni?  Thula ngobe nangu sewuyeta.  Letsa lapha kimi lomntfwana atewunikwa ngimi.
	

	
	LaShongwe
	:
	(Angena nesihlantsi.)  Wu!  Bantfwabami, sesifile lilanga.  Akusiko kushisa loku.
	

	
	Mphikeleli
	:
	Lelilanga libingelela labasha.  Bamane bente bubovatane.

Lisetabashisa libente babuyele esimeni lesingiso.  (Adlalise umntfwana) Angitsi kunjalo nana?  Nangu gogo wakho mbingelele.  (Washo ambhekise ngakugogo)
	


	
2.1.1
Bekasebenta msebenti muni Mphikeleli?
	(1)


	
2.1.2
Libito lemntfwana waTentile bekungubani?
	(1)


	
2.1.3
Yini leyabangela Veli angasivumi sisu saTentile?
	(1)


	
2.1.4
BoTentile naMphikeleli baze bakhulumisane ngaloluhlobo nje kantsi iyini inkinga yabo?  Sekela.
	(2)


	
2.1.5
Utsini umbono wakho mayelane neyise waTentile kutsi bekafuna kumendzisa kuSimelane?
	(3)


	
2.1.6
Ngubani lowafika watsatsa umntfwana wahamba naye?  Ngabe bekakwentelani loko?
	(3)


	
2.1.7
Kutsiwa Mphikeleli bekasaphumile ngalesikhatsi lomfokati atsatsa umntfwana.  Ngekubona kwakho ngabe wamtsatsa yini umntfwana akhona Mphikeleli?
	(3)


	
2.1.8
Ngabe Mphikeleli uvetwe njengemlingisi lophilako kulomdlalo?  Sekela.
	(2)


	
2.1.9
Yini ndzaba laShongwe angakhombisi injabulo uma Mphikeleli amkhombisa umntfwana? 
	(3)


	
2.1.10
Chaza kafishane kutsi Veli Ndwandwe wafa kanjani.
	(3)


	
2.1.11
Chaza kafishane kwekutsi labalingisi labalandzelako babaluleke kanjani kulomdlalo.
	


	

(a)
Tentile



(b)
Veli


(c)
Nkhambule
	(1)
(1)

(1)

[25]


	NOMA
	


	2.2
Umbhali walomdlalo ubhale ngetehlakalo kanye netigigaba letenteka onkhe emalanga esiveni semaSwati.  Phikisa nobe wesekele lombono ngekuveta emaphuzu lasihlanu ekucoceni kwakho.  Sekela ngalokusencwadzini.  Gcwalisa likhasi nesigamu.






  5x5 =
	[25]


	EMAMAKI ESIGABA B:
	25


	SIGABA C
	


	Nangabe bewuphendvule imibuto lemifisha kuSigaba B uphocelekile kwekutsi uphendvule imibuto lemidze kuleSigaba C, kantsi nangabe bewuphendvule imibuto lemidze kuSigaba B uphocelekile futsi kwekutsi uphendvule imibuto lemifisha kuleSigaba C.

Khetsa umbuto ube MUNYE kunasi sigaba.
	


	UMBUTO 3
	


	HHAWU MINE NGEMNTFWANAMI  – T.F. MAPHALALA
	


	3.1
Fundza nasi sicashunwa senoveli bese uphendvula imibuto letawulandzela:
	


	
	“Ya Alice!”

“Ya Jebu.  Yini?  Kwentenjani?”

“Ngicela ungicolele Alice.  Ngitewucolisa.  Ngingeke ngisaphumelela kuya

kubhayisikobho lamuhla”.

Acija emehlo a-Alice, wabuka Jabulani etinhlavini temehlo afuna kubona kutsi kukhona

yini langakufundza kuwo.  Akazange abone lutfo.  Watsi:

“Awusenakuya kubhayisikobho ngobe sekuveleni”?

“Cha, Alice, empeleni sengikhumbule kutsi kukhona lapho bengitimisele kuya khona

lamuhla nje.  Ngakhohlwa nya kukutjela sitsandvwa sami.”

“Kepha utsi angenteni mine ngobe phela utiyela kanhlitiyo ngimikise, etindzaweni

letincono kunami?  Bengiyini-ke mine”
	


	
3.1.1
Jabulani na-Alice bahlobene njani?
	(1)


	
3.1.2
Ngubani lona bekafuna kubona boJabulani ngabo lobo busuku Jabulani abetawuya ebhayisikobho?
	(1)


	
3.1.3
Yena lomuntfu bekabafunelani boJabulani?
	(2)


	
3.1.4
Kwamsita ngani Jabulani kutsi atsandzane na-Alice Mabaso?  
	(2)


	
3.1.5
Kambe boJabulani na-Alice baze batsandzane nje babonanaphi kwekucala ngca?
	(2)


	
3.1.6
Wena ucabanga kutsi umbhali usibekephi sicongo semphilo yaJabulani kulendzaba?  Ngani?
	(3)


	
3.1.7
Umfati loweta kumholi waboJabulani bekatewufunani?  Umholi waboJabulani wambita malini lomfati?  Kungani?
	(3)


	
3.1.8
Jabulani abephocelekile kutsi naye awente lomsebenti lomatima nakangaka.  Yini lena beyimphocelela kutsi awente lomsebenti, futsi bekangawugwema njani lomsebenti?  
	(3)


	
3.1.9
Ngekusho kwemholi waboJabulani, bobani bekufanele bawente lomsebenti lomatima, yini lena bebayoyitfola uma sebacedze kuwenta?
	(2)


	
3.1.10
Kungani esabe Jabulani kuwenta lomsebenti?  Sekela.
	(2)


	
3.1.12
Alice Mabaso ubaluleke ngaliphi ligalelo kulendzaba?  Chaza?
	(2)


	
3.1.13
Chaza kutsi Jabulani wacoshwa yini kabo.
	(2)

[25]


	NOMA
	


	3.2
Chaphuna emaphuzu lamaHLANU lamayelana nekuhlukunyetwa kwebantfwana umbhali lasivetela wona kulendzaba.  Bhala ngeliphuzu ngalinye kabanti uvete yakho imibono kwekutsi kuhlukunyetwa kuvetwa kanjani.
5x5 =
	[25]


	EMAMAKI ESIGABA C:
	25


	EMAMAKI SEKAWONKHE:
	75








P.T.O.


